
Hᐋᒻᓚᑦᖓ ᐊᐅᓱᐃᑦᑐᕐᒥᐅᑦ ᒥᑭᓛᖑᖕᒪᑦ ᓄᓇᓕᐅᔪᓂ ᕿᑭᖅᑖᓗᖕᒥ ᐃᓂᖃᕐᑐᖅ 76025’ 
ᐅᐊᖕᓇᖓᓂ ᐊᒻᒪ  83001’ᐱᖓᓐᓇᖓᓂ, ᓂᒋᐊᓂ ᐊᐅᓱᐃᑦᑑᑉ ᕿᑭᖅᑕᖓᓂ ᓄᓇᕗᑦᒥ. 
ᐸᓂᖅᑐᓪᓚᕆᒃ ᐅᑭᐅᖅᑕᖅᑐᒥ. ᐊᐅᓱᐃᑦᑐᖅ ᐊᕐᕌᒍᑕᒫᑦ ᒪᖁᒡᕕᐅᔪᓐᓇᖏᑦᑎᐊᒻᒪᕆᑲᓴᒃᑐᖅ. 
ᖁᐊᖑᐃᓐᓇᐅᔭᖅᑑᑉ ᓄᓇᐅᑉ ᐊᑖᓃᓐᓂᖓ 0.60 ᑭᑉᐹᕆᒃᑐᖅ ᒦᑕᒦᓪᓗᐊᖅᑐᖅ. ᑕᐃᒪᓐᓇᑦᑕᐅᖅ 
ᕿᑭᖅᑖᓗᖕᒥ ᓄᓇᓕᐅᔪᓂ, ᐊᐅᓱᐃᑦᑐᖅ ᐱᖓᓱᓂᒃ ᐊᕙᑎᓕᕆᓂᕐᒨᖓᔪᓂᒃ ᐱᔪᓐᓇᐅᑎᖃᐅᕐᑐᖅ 
ᐃᒥᕐᒧᑦ ᐱᔪᓐᓇᐅᑎᐅᑉ ᐊᑖᓂ ᐃᒥᖅᑕᖅᑕᐅᖃᑦᑕᕐᓂᕐᒧᑦ, ᑭᓈᓗᖃᕐᕕᖕᒧᑦ ᐊᒻᒪᓗ  ᑕᖏᓕᖕᓄᑦ 
ᐊᒃᑕᑯᖃᕐᕕᖕᒥᒃ.  
  

ᐃᒥᖅᑕᖅᑕᐅᖃᑦᑕᕐᓂᕐᒧᑦ: Hᐋᒻᓚᑦᖓ ᐊᐅᓱᐃᑦᑐᕐᒥᐅᑦ ᑰᖃᖏᒻᒪᑦ ᐅᕝᕙᓘᓐᓃᑦ ᑕᓯᕐᒥᒃ. ᑖᒃᑯᐊ 
ᓄᓇᓕᐅᔪᑦ ᒫᓇᐅᔪᒥᒃ ᐃᒥᖅᑕᖅᑕᐅᓲᑦ ᑰᒃᑕᐅᓂᑯᒥᑦ ᓯᕐᒥᒥᙶᖅᑐᒥᒃ ᓄᓇᓕᖕᓂᑦ ᖃᓂᒋᔭᐅᔪᒥᒃ 
ᐃᒥᕆᔭᐅᖃᑦᑕᕈᓐᓇᕐᑐᒥᒃ. ᓯᕐᒥᖕᒥᙶᖅᑐᒥᒃ ᑰᒃᑐᖃᐃᓐᓇᐅᔭᓲᖅ ᐊᑯᓂᐅᑎᒋᐸᓗᒃᑐᒥᒃ ᑕᖅᑭᓄᑦ 
ᐱᖓᓱᓄᑦ ᐊᐅᔭᐅᑎᓪᓗᒍ. ᓄᓇᓕᐅᔪᑦ ᑕᑕᐃᒐᔪᒃᑐᑦ ᒪᕐᕉᖕᓂᒃ 4000 ᑭᑉᐹᕆᓪᓗᐊᖅᑐᑎᑐᑦ ᒦᑕᐃᑦ 
ᐃᒪᖃᕈᓐᓇᕐᑐᓂ ᓴᕕᕋᔭᖕᓂ ᐃᒪᖃᐅᑎᓂᒃ  ᐊᐅᔭᑕᒫᑦ ᑭᓯᐊᓂ ᓯᕐᒥᖕᒥᑦ ᑰᒃᑐᖃᕌᖓᑦ.    

 
ᑭᓈᓗᖃᕐᕕᒃ: ᓄᓇᓕᐅᔪᑦ ᑭᓈᓗᖃᕐᕕᓖᑦ ᐊᖏᓂᖅᐹᒥᒃ ᐃᒻᒥᕈᓐᓇᓪᓗᐊᖅᑐᒥᒃ 19,360 ᑭᑉᐹᕆᒃᑐᖅ 
ᒦᑕᒦᓪᓗᐊᖅᑐᖅ. ᑖᓐᓇ ᐃᓗᐹᕈᑕᖃᖏᑦᑐᖅ ᑭᓈᓗᖃᕐᕕᒃ ᐊᒻᒪᓗ ᐊᐅᓚᑦᑎᐊᖅᑐᐊᓘᓪᓗᓂ. ᑖᓐᓇ 
ᑭᓈᓗᖃᕐᕕᒃ ᐊᒃᑕᕐᕕᐅᑉ ᓯᓚᑖᓃᑦᑐᖅ. ᒫᓐᓇᐅᔪᒥ ᑭᓈᓗᖃᕐᕕᒃ ᐊᕙᓗᔭᐅᓯᒪᖏᑦᑐᖅ 
ᐃᓯᖅᑕᐅᔾᔭᐃᒃᑯᑎᒧᑦ.  
 
ᑕᖏᓕᖕᓄᑦ ᐊᒃᑕᑯᖃᕐᕕᒃ: ᑕᖏᓕᖕᓄᑦ ᐊᒃᑕᑯᖃᕐᕕᒃ ᐃᓂᒋᔭᐅᕙᒌᖅᑐᒥ ᐊᖏᓈᕐᓗᒍ 
ᐊᕕᒃᑕᐅᔪᓐᓇᕐᐳᖅ ᐅᑯᓇᓂ ᒪᕐᕈᐃᓕᖓᔪᓂ:  
 
(ᐃ). ᓄᓇᓕᖕᓂ ᑕᖏᓕᖕᓄᑦ ᐊᒃᑕᑯᖃᕐᕕᓪᓗᐊᑕᐃᑦ ᐱᑕᖃᐅᕐᑐᑦ ᓂᕿᕕᓂᕐᓂᒃ, ᐊᓕᓚᔪᕐᓂᒃ, 
ᕿᑐᑦᑐᒐᐅᔭᓂᒃ ᐊᒻᒪᓗ ᐊᓯᖏᓐᓂᒃ ᐊᓕᓚᔪᕋᔭᖕᓂᒃ, ᐊᐅᒃᑕᔫᓂᒃ, ᕿᐊᕋᐅᑎᓂᒃ, ᐃᖃᖅᑎᓂᒃ, 
ᖁᐃᕕᕕᓂᕐᓂᒃ, ᖃᑦᑕᕐᕐᔪᐃᑦ, ᓯᖁᒥᔭᑦᑐᑦ, ᕿᔪᐃᑦ, ᕿᔪᕋᔭᐃᑦ, ᓲᕐᓗ; ᐊᒻᒪᓗ,  
  
(ᐅ) ᐊᖏᔪᓄᑦ ᓴᓂᕐᓂᑯᓅᖓᔪᓄᑦ ᐃᓂᒋᔭᐅᔪᑦ ᐱᖁᑎᕐᔪᐊᓄᑦ ᓴᓇᔭᐅᓂᑯᓂᑦ ᐊᒻᒪᓗ 
ᖄᖅᑎᑕᐅᖃᑦᑕᕐᓂᑯᐃᑦ, ᖃᑯᖅᑕᐃᑦ ᐊᑐᖅᑕᐅᓂᑯᑦ ᓲᕐᓗ (ᐊᖏᔪᑦ ᐃᒡᓗᒥᐅᑕᐃᑦ ᓲᕐᓗ ᖁᐊᖃᐅᑏᑦ, 
ᐃᒐᐃᑦ, ᐊᓐᓄᕌᓄᑦ ᐅᐊᓴᕐᕖᑦ ᐊᒻᒪᓗ ᐸᓂᖅᓴᐅᑏᑦ, ᑏᕖᑦ). ᓴᕕᕋᔭᕕᓃᑦ ᐊᒻᒪᓗ ᓄᓇᓯᐅᑎᕕᓃᑦ, 
ᖃᒧᑕᐅᔭᕕᓃᑦ, ᐊᐅᓚᐅᑏᑦ ᐊᒻᒪᓗ ᐊᒃᓴᓗᐊᕕᓃᑦ. ᖃᐅᔨᓴᖅᑕᐅᖃᑦᑕᓚᐅᖅᑎᓪᓗᒋᑦ ᐊᖏᓂᖏᑦ 
ᖃᐅᔨᒪᔨᑕᐅᔪᓂᑦ ᑕᐃᔭᐅᓲᓂᑦ ᐊᕐᑎᔅ 2010-ᒥᑦ, 2012-ᒧᑦ, ᓇᓚᐅᑦᑖᖅᑕᐅᓯᒪᔪᑦ ᐊᖏᓂᖃᓪᓗᐊᕐᑐᑦ 
3,000 ᒦᑕᐃᑦ 3 ᓄᓇᓕᖕᓂ ᑕᖏᓕᖕᓄᑦ ᐊᒃᑕᑯᖃᕐᕕᓪᓗᐊᑕᐃᑦ, ᐊᒻᒪᓗ 89 ᒦᑕᐃᑦ3 ᐊᑦᑕᕐᓇᕐᑐᐃᑦ 
ᓴᓂᖅᑕᐅᓂᑯᐃᑦ , ᐊᒻᒪᓗ 4,459 ᒦᑕᐃᑦ3 ᐊᖏᔪᑦ ᓴᓂᖅᑕᐅᓂᑯᐃᑦ ᖁᔭᓈᖅᑕᐅᓯᒪᖕᒪᑕ ᒪᓐᓇ 
ᐊᒃᑕᑯᖃᕐᕕᖕᒥ. ᓇᓗᓇᐃᖅᑕᐅᓯᒪᔭᕆᐊᓕᒃ ᑐᙵᕕᖃᕐᖢᑎᒃ ᑕᑯᔭᐅᓯᒪᔪᑎᒍᑦ ᐊᖏᓂᕆᔭᖏᑎᒍᑦ 
ᐊᒃᑕᑯᒋᔭᐅᒐᔪᒃᑐᐃᑦ ᐊᒻᒪᓗ ᐊᖏᔫᑎᓄᑦ ᐊᒃᑕᑯᖃᕐᕕᐅᔪᓂ ᓇᓗᓇᐃᖅᓯᓯᒪᖖᒪᑕ ᐱᑕᖃᕆᐊᖓᓂᒃ 

ᐊᑦᑕᕐᓇᖅᑐᓂᒃ ᐊᒃᑕᑰᔪᓂᒃ. ᐊᑐᖅᑕᐅᔪᒪᓯᒪᔪᖅ ᓄᑖᖅ ᐊᑦᑕᕐᓇᖅᑐᓄᑦ ᐊᒃᑕᑯᖃᕐᕕᒃᑖᕆᔭᐅᔪᒪᔪᖅ 
ᐊᖏᓂᖃᕐᓂᐊᖅᑐᖅ ᑲᒪᒋᔭᐅᔪᓐᓇᖁᓪᓗᒍ ᒪᓐᓇ ᐊᒃᑕᑯᖃᕐᕕᐅᕙᒌᖅᑐᖅ.  
 
ᓄᓇᓕᐅᔪᑦ ᐃᓕᓯᓯᒪᔪᑦ ᖃᐅᔨᓴᖅᐸᓪᓕᐊᔾᔪᑎᓂᒃ ᐊᒃᑕᑯᖃᕐᕕᖕᒥ ᐳᓪᓚᒃᓯᒪᔪᓄᑦ 
ᐃᒃᑭᕆᒃᓯᓯᒪᔪᖃᕐᒪᖔᑕ ᖃᐅᔨᓴᒐᒃᓴᓄᑦ. ᐃᓚᐅᖃᑕᐅᓯᒪᔪᑦ ᐊᖏᓕᒋᐊᖅᓯᒪᔪᑎᒍᑦ ᐊᐅᔭᒃᑯᑦ 
ᖃᐅᔨᓴᖃᑦᑕᕐᓂᕐᒧᑦ ᐱᓕᕆᐊᒥ ᐊᒻᒪᓗ ᑕᑯᓇᒃᑕᐅᕙᒃᖢᑎᒃ ᖃᐅᔨᓴᒐᒃᓴᐃᑦ ᐋᑐᕚᒥ 
ᐃᓕᓴᕆᔭᐅᓯᒪᔪᒥ ᖃᐅᔨᓴᕐᕕᖕᒥ ᓈᒻᒪᒋᔭᐅᖁᓪᓗᒋᑦ ᐱᔭᕆᐊᖃᕐᑎᑕᐅᔪᑦ ᐃᒥᕐᒧᑦ ᐱᔪᓐᓇᐅᑎᖓᓂ.  
 


